
 »بډایه پښتو« 
 

 څومره بډایه؟ 
 

 

ښاغلي صدیق الله ارمان ته د دې کتاب د لیکلو مبارکي وایم. د کتاب عنوان )بډایه پښتو( مې چې ولید، ګومان مې  
کې وي. فکر مې وکړ چې ممکن پښتو فولکلور یې څېړلی وي ځکه وکړ چې د پښتو د بډایتوب په اړه بحث به په  

چې پښتو که بډایه وي نو په خپل فولکلور به بډایه وي خو په دې کتاب کې خبرې نورې وې: د ګرامر ځینې مبحثونه،  
   د لیکدود او املا ځینې مسألې او څو ژوندلیکونه.

ه لیکي او ولې یې لیکي. دغه پوښتنې د کتاب محتوا او د څوک چې کتاب لیکي، له ځانه باید وپوښتي چې کتاب چا ت
لیکلو بڼه ټاکي. ما له ښاغلي ارمان څخه پوښتنه وکړه چې »بډایه پښتو« یې چا ته لیکلې ده. ویې ویل چې دا یې د  

وضوعات  خپلو شاګردانو لپاره لیکلې ده. کېدای شي هغه دا کتاب د خپلو شاګردانو له اړتیا سره سم لیکلی وي او هغه م
یې د لیکلو لپاره غوره کړي وي چې شاګردانو ته یې مهم دي. که داسې نه وای نو ولې به یې هغه کتاب چې پیل یې  

  پای ته رسولی وای. په ګرامر شوی، د پښتو ژبې او ادب د پنځو ستورو په ژوندلیکونو
  په دې کتاب کې ځینې شیان زما لپاره نوي وو، لکه:

... او    ج، ح، ځ، د، ډ، س ، ښ، ش  ځینې پښتو توري نارینه دي لکه   لحاظ د الفبا د تورو ډلبندي:د جنسیت په    .۱
  ... ب، ت، ث، چ، څ، خ، د، ږ، ز ځینې یې ښځینه لکه 

، یادونه )د یاد جمع(، ډول )د موسیقۍ آله( به په )و( لیکو او یؤ )د جمع  (۱یو )  :رونهیتر منځ توپ  )ؤ(او    )و(د    .۲
   مرستیال فعل(، یادؤنه )یادول(، او ډؤل )بڼه( باید په )ؤ( ولیکو. متکلم لپاره

  ( Alone)واځې  او ی  ژبې د فقط پهٔ معنا کارؤل کېږي  بيعرد  یا  (only)   ژبې د  يیوازې د انګلیس  :یوازې، یواځې  .۳
  د تنها او ګوښي پهٔ معنا کارؤل کېږي.

د ښځینه    «اې»ای، خدایه! او     !د نارینه نومونو لپاره کارؤل کېږي. لکه: ای، زما افغانستانه  «ای»  :ای، اې  .۴
   نومونو لپاره کارؤل کېږي. لکه: اې، جنۍ!

ما دغه خبرې په بل کتاب کې نه دي لوستي او ګومان کوم چې دا به د لیکوال خپل نظر وي. په داسې کتاب کې چې 
نورو کتابونو څخه اخیستل شوي وي، که لیکوال خپل نظر ـ هغه هم ډېر متفاوت نظر ـ اکثره موضوعات یې له  

څرګندوي، باید ووایي چې دا زما نظر یا وړاندیز دی. په تېره بیا کله چې کتاب د درسي یا ممد درسي کتاب په توګه  
   ډ نه کړو.لیکو، خپلې خبرې له منل شویو واقعیتونو او د نورو پوهانو له نظرونو سره باید ګ

لیکوال وایي چې کله د کلمې په پای کې )ه( د زور غږ راوښیي، په همدې بڼه به یې لیکو او که د زورکي غږ ولري  
)ۀ( باید ولیکو. دا نظر منطقي دی او په تېره بیا له هغو کسانو سره د پښتو متن په سم لوستلو کې مرسته کوي چې  

   پښتو د دوهمې ژبې په حیث زده کوي.
رې موضوع په اړه چې کتاب لیکو، معلومات مو باید سم راخیستي وي او ناسم معلومات چا ته ورنه کړو. په دې  د ه

  :کتاب کې ځینې خبرې کره نه دي. لاندې به یې نمونې او په اړه یې زما تبصرې ولولئ
کارؤل   ډهګ  څلور توري چې د دري ژبې لپاره خاص توري دي، د پښتو او دري ژبې ترمنځ پهٔ  ندېلادا   •

  (.ژ–ګ   –چ   –پ  ) ژبه کې نشته بيکېږي؛ خو پهٔ عر
)چ، پ، ژ، ګ( توري د دري ژبې خاص توري نه دي، بلکې دا توري په نورو ژبو کې هم شته. نه پوهېږم چې 

   به چا دغه غلطه خبره کړې وي چې دا د فارسي خاص توري دي او بیا نورو په پټو سترګو تکرار کړې ده.  لومړی
  .ی شور کولایکې دی. موږ پرې د نارینه او ښځینه توپ( تلفظ )ترمنځ توپېر پهٔ وینګ  )ۀ(او  )ه(د  •

په بحث کې دا خبره سمه نه ده چې د نوم/ ضمیر جنسیت به خامخا ورباندې سهي کېږي ځکه چې اوبۀ،   )ۀ(او  )ه(د 
خولۀ ... په زورکي یا )ۀ( ختمېږي خو نارینه نومونه نه دي او تۀ داسې ضمیر دی چې مذکر او مونث مخاطب دواړو 

  ته کارول کېږي.
  .لکه: نن رانه پیاله ماته شوهماته: فعل دی، چې معنا یې نیمه یا ټوټې ټوټې ده.   •

  »ماته« صفت دی، نه فعل؛ فعل یې »ماتېدل« دی. معنا یې هم نیمه نه ده.
یادؤنه: ځینې او ځنې دواړه عداد دي یؤ سربل دی او بل اوستربل دی دواړه پهٔ یؤه جمله کې هم کارؤل   •

  ځنې راغلل. ښاره کیدای شي. لکه: ځینې سړي اوس لهٔ
مبهم ضمیر دی ]پښتو غږپوهنه او وییپوهنه، پوهنوال محمد صابر خویشکی،   «ځینې» ځینې او ځنې عددونه نه دي. 

مخ[ او سربل خو بېخي نه دی. که یوازې راشي ضمیر دی او که تر نوم مخکې راشي نو بیا صفت دی. »ځنې«  ۶۶
  ۱۲۲یه، پوهاند ډاکټر مجاور احمد زیار،  اداتي ضمیر دی چې د »ترې« او »ورڅخه« مترادفه معنا لري ]پښتو پښو

  مخ[
خپلواک غږ پهٔ کلمه کې پهٔ خپله نه اداء کېږي یعنې ساکن وي، خو د خپلواک غږ څخه مخکې غږ ته یؤ  •

   ډول حرکت ورکوي.
   ادا نه شي نو کلمې بېخي ویل کېږي نه. Vowels)که خپلواک غږونه )

هغه مهال پر " لیکوال د »پر« د کارولو یوازې یو مورد راوړی دی: پر« تر منځ د توپیر په برخه کې »او  «د »په
حال دا چې د کارولو نور ځایونه هم   ." کارؤل کېږي، کله چې یؤ شی د بل د پاسه وي. لکه: احمد پر تخت پروت دی

لري، مثلاً: که چې د وینا یا لیکلو موضوع یادوو »پر ګرامر یې کتاب لیکلی دی/ د سولې پر مذاکراتو به خبرې  
   وکړو.«

په  .  څوک چې د ګرامر او معیاري ژبې په اړه څه لیکي، نو ورته بویه چې پخپله هم معیاري او سمه ژبه وکاروي
د علمي  نې جملې د فارسي جملو جوړښت لري او د فارسي جملو ټکي په ټکي ترجمې دي، لکه »دې کتاب کې ځی 

« دا جمله په سمه پښتو داسې لیکل کېږي: »د  .مطالعې څخه مطلب د یو منطقي طرزالعمل لهٔ تطبیق څخه عبارت دی
په تقلید، په ځینو جملو علمي مطالعې مطلب د منطقي طرزالعمل )کړنلارې( تطبیق دی.« همدارنګه د فارسي ژبې  

ګرامر پهٔ طرحه   ګرامر لیکونکي د داسې راغلي دي، لکه دغه جملې: »پهٔ دې توګه معاصر کې بې ځایه »یو/ یوه«
ژبې ترتیب او جوړښت    یوې  ګرامر د«؛ »بشپړه منطقي ترشیح ده.  یوه  چې هغه د ژبې د عملیې  ،کړی دی  لاس پورې

پوهاند رښتین  »په دې بله جمله کې »لومړني« بې معنا ښکاري:  .«  لعه کويلاندې دریو سترو څانګو کې مطا  پهٔ دې 
  .«غړیتوب منل شوی دی لومړنيد پښتو ټولنې پهٔ   (ل کال ۱۳۱۸)پهٔ 

یي او بې خونده بڼه راغلي دي. د هر چا ژوندلیک داسې د کتاب په پای کې د پنځو ستورو ژوندلیکونه هم په کلیشه
او د آثارو د نومونو په یادولو یې ختم شوی دی.    «ی په ... کال په .... کې زېږېدلی دی.... د ... زو»پیل شوی دی:  

که د سلو کسانو بیوګرافۍ لیکو، په سلو بڼو یې باید ولیکو. پیل یې باید د هغه د ژوند له کومې مهمې یا په زړه پورې 
  خوند په کې واچوو.  پېښې، جالبې خبرې، عجیبه کار ... سره وکړو او د کیسې غوندې تلوسه او

  په دې هیله چې د ښو کتابونو په لیکلو سره پښتو ژبه په رښتیا بډایه کړو.
 

 محب الله زغم
 

mailto:maqalat@afghan-german.de

